
Ivasamur: Mayowa Oladele Alli 
(skaddur)
Við aftur: Jonas Flindt 
Rasmussen (eftir leikbann)

Ivasamur: Jan Ó. Ellingsgaard 
(burturstaddur)
Tøkur aftur: Dánjal á Lakjuni 
(hevur verið burturstaddur)
Ikki við: Ingi Sørensen 
(burturstaddur)

Ivasamir: Karstin Højgaard 
(Vøddaskaði), Gunnar Haraldsen 
(Lærkrikin)

Ikki við: Rógvi Joensen og Teitur 
Magnusarson (langtíðarskaddir, 
muskulskaðar), Salmundur Bech 
og Teitur Olsen (leikbann, ov 
nógv gul), Poul Ingason, Jákup 
Pauli Breckmann og Heri Mohr 
(allir útleigaðir frá HB og hava 
ikki loyvi at spæla ímóti HB)

Ikki við: Pauli G. Hansen 
(mjødnin)
Ivasamur: Jákup Johansen 
(fipurspreinging)
Við aftur: Álvur F. Christiansen 
(eftir leikbann)
Við á fyrsta sinni: Sveinur 
Justinussen

Tí hevði tað verið upplagt at 
flutt Philip Djordjevic aftur í 
fremsta plássið. Men Philip er í 
Keypmannahavn av privatum or­
søkum, og tað er ikki heilt víst, at 
hann verður tøkur sunnudagin.

Tá ið lyklaspælararnir Atli 
Gregersen og Hans Jørgen Djur­
huus orsaka av leikbannum ikki 
eru tøkir, er tað neyðugt hjá Sámal 
Erik Hentze at fara langt út á 
beinkin. Philip Djordjevic er saman 
við Sølva Vatnhamar toppskjútti 
hjá Víkingi við átta málum.

-Tað er sera týdningarmikið við 
spælarum, sum megna at taka søk­
ina í egnar hendur og avgera, tá ið 
tað ríður um snarið. Umframt 
hesar báðar er Gert Hansen eitt 
annað dømi um lyklaspælara. Nú 
er hann vongverji í høgru, og liðið 
hjá okkum er avgjørt ikki viknað 
av, at hann er í tí plássinum, sigur 
Sámal Erik Hentze, venjari hjá Vík­
ingi.

-Nú ræður tað um at vinna 
ímóti B68, og so fáa vit at síggja, 
hvussu langt tað ber í toppinum. 

Loksins er tað eydnast B68 at 
fáa loyvini hjá serbiska álops­
spælaranum upp á pláss:

-Vit hava ikki mist mótið, og vit 
halda okkum læra, hvørja ferð vit 
spæla, sigur B68 miðverjin Oddur 
Højgaard.

Klæmint fýra faldur 
málskjútti
NSÍ-ÍF: Kári J. á Høvdanum sunnu­
dagin kl. 15.00

NSÍ er fimm stig frá toppinum, 
og NSÍ hevur higartil í ár vunnið 
tvær ferðir ímóti ÍF.

-Um vit skulu hanga í toppinum, 
so er alneyðugt at vinna, og tað 
ætla vit okkum at gera ímoti ÍF 
aftur hesa ferð, men avrikini og 
úrslitini hjá ÍF leggja ikki upp til, 
at vit kunnu rokna við, at tað aftur 
hesa ferð verður 6-1, sum tað var, tá 
ið teir fyrru ferðina vóru við Løkin, 
sigur NSÍ liðformaðurin Klæmint 
A. Olsen, sum higartil hevur skorað 
átjan mál ella í miðal eitt í hvørjum 
landskappingardysti. Í 6-1 sigrinum 
skoraði hann tvær ferðir, og tá ið 

NSÍ vann 2-0 í Fuglafirði, skoraði 
hann bæði málini.

Hóast ÍF tapti 1-0 ímóti HB á 
ólavsøku og harvið datt seks stig 
frá fjórða plássinum, so hevur 
Jákup Mikkelsen ikki mist mótið 
um, at tað skal eydnast at vinna al­
tjóða luttøku næsta summar:

-Tað eru framvegis nógv stig at 
spæla um, og eg vóni, at tað fer at 
eydnast okkum alla tíðina í Runa­
vík at vísa tað avrikið, sum vit vístu 
síðstu løtuna, tá ið vit áttu at havt 
javnað ímóti HB.

Broytingar í B36
B36-AB: Dagfinn Forná sunnu­
dagin kl. 15.00

Tølini siga, at tað gongur ikki 
væl hjá tvífaldu meistarunum í 
B36. Stóri trupulleikin er, at tað 
eydnast ikki at skora mál.

-Vit venja at leypa á, og vit 
umhugsa støðuna. Tað kann væl 
vera, at vit gera onkrar broytingar. 
Tá ið fleiri skikkaðir spælarar sita á 
beinkinum er tað upplagt, at onkur 
teirra fær møguleikan, nú tað ikki 

hevur gingið so væl, sigur B36 venj­
arin Eyðun Klakstein.

B36 vann tíðliga í kappingar­
árinum 2-1 á heimavølli ímóti AB, 
sum pressaði nógv fyri at javna, tá 
ið B36 var undirmannað, eftir at 
Róaldur Jakobsen hevði sæð reytt.

Hjá AB sær tað torført út, eftir 
at TB vann á Skála:

-Hóast vit mistu javnleikin í 
síðstu løtu ímóti NSÍ, so vístu vit 
góðan hugburð, og í løtum spældu 
vit væl. Vit vóna at halda fram í 
sama stíli ímóti B36, og at tað fer 
at bera úrtøku við sær, sigur Patrik 
Johannesen, sum skoraði ímóti 
NSÍ.

Nýggju menninir 
sleppa ikki framat
HB-TB: sunnudagin kl. 17.30

Fýra sigrar á rað við 
málmuninum 9-1 boðar frá, at HB 
skútan hevur rættað kósina.

-Tað er hugaligt, at tað hevur 
hilnast so væl eftir summarsteðgin. 
Lagið er gott, og vit fara við góð­
um móti um Suðuroyarfjørð. Í 
vár vunnu vit tepran 1-0 sigur í 
Trongisvági, og vit verða væl nøgd­
ir, um tað aftur eydnast at vinna 
fulla úrtøku. Vit hava sjálvsálitið 
og hugburðin, sum skal til, sigur 
HB liðformaðurin Jóhan Troest 
Davidsen.

Í TB er lagið sjálvandi ógvuliga 
gott eftir 1-0 sigurin á Skála, sum 
kann fara at vísa seg at vera heilt 
avgerandi, tá ið tað endaliga verður 
gjørt upp. Fyritreytirnar hesa ferð 
eru ikki góðar, tí fýra lyklaspælarar 
eru skaddir ella leikbannaðir, og tí 
undarliga reglan ger um seg, sum 
sigur, at teir spælararnir, ið TB 
hevur leigað frá mótsstøðuliðnum 
hesa ferð, ikki hava loyvi at spæla!

KÍ ÍF AB TB SKÁLA

Effo-deildin støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 KÍ	 18	 13	 2	 3	 38	 15	 +23	 41 
2	 Víkingur	 18	 11	 4	 3	 37	 20	 +17	 37
3	 NSÍ	 18	 12	 0	 6	 40	 28	 +12	 36 
4	 HB	 18	 9	 4	 5	 28	 18	 +10	 31
5	 B36	 18	 8	 5	 5	 26	 18	 +8	 29 
6	 ÍF	 18	 7	 4	 7	 30	 34	 -4	 25
7	 Skála	 18	 4	 5	 9	 14	 23	 -9	 17 
8	 TB	 18	 4	 5	 9	 17	 27	 -10	 17
9	 AB	 18	 1	 6	 11	 17	 32	 -15	 9 
10	 B68	 18	 0	 7	 11	 16	 48	 -32	 7

1 = Heimasigur   X = javnleikur   2 = Útisigur

KÍ - Skála

B36 - AB

HB - TB

Víkingur - B68

NSÍ - ÍF

KENDI 
Helgi L. Petersen
Deildarstjóri, Tryggingarfelagið Føroyar

Kendi tipparin hesaferð:

Seinast tippaði Jonhard Hammer, stjóri í Miðlahúsinum.
Hann hevði tvær rættar av fimm dystum. Dystirnar sum hann hevði 
rætt vóru sigrar til NSÍ og KÍ, meðan hann hevði allar hinar skeivar.

Hann tippaði: AB-NSÍ (2) 1-2, HB-ÍF (X) 1-0, 
B36-Víking (X) 0-2, Skála-TB (1) 0-1, B68-KÍ (2) 0-3.

TAÐ KIKSAR 
MEIRI ENN TRIÐJU 
HVØRJA FERÐ


